
ABSTRAK 

Kajian ini membincangkan mengenai kaedah Imam Ghazali dalam menangani tingkah 
laku devian di sekolah menengah. Permasalahan kajian menjurus kepada guru 
Pendidikan Islam adalah salah satu kedudukan yang penting di dalam organisasi 
sesebuah sekolah selain daripada pengetua dan guru kaunseling dalam memainkan 
peranan besar untuk menangani isu tingkah laku pelajar selain itu faktor daripada 
tingkah laku ibu bapa pelajar yang menyebabkan permasalahan ketiga di mana emosi 
pelajar terganggu dan bertindak devian yang mana kajian ini dilaksanakan bertujuan 
untuk mengenal pasti pendidikan Akhlak Imam Ghazali dan mengkaji tingkah laku 
devian di sebuah sekolah agama serta menganalisis keselarian di antara tindakan yang 
diambil oleh guru sebuah sekolah agama yang dipilih dalam menjalankan kajian bagi 
menangani isu tingkah laku devian di sekolah menengah dalam kalangan remaja 
memandangkan guru Pendidikan Islam juga merupakan pihak yang penting dalam 
memainkan peranan dalam membentuk remaja. Kaedah penyelidikan kajian ini adalah 
berbentuk kualitatif dan menggunakan metode perpustakaan, temu bual berstruktur 
dan pemerhatian berdasarkan data yang telah dikumpul melalui perpustakaan dan temu 
bual. Di samping itu, Kajian ini melibatkan 3 orang responden daripada Sekolah 
Agama Menengah Sungai Selisek. Seterusya, data diperolehi melalui kajian 
perpustakaan, temu bual, dan pemerhatian bagi menganalisis dapatan sepenuhnya. 
Hasil dapatan perpustakaan mendapati kaedah pendidikan Akhlak Imam Ghazali 
mempunyai tiga cara iaitu pembersihan jiwa, menghiasi diri dan pemantapan hati. 
Seterusnya, hasil temubual 3 orang responden dapat merungkai isu devian yang 
terdapat di lokasi kajian iaitu Sekolah Agama Menengah Sungai Selisek adalah vape 
dan buli seterusnya, hasil kajian mendapati bahawa terdapat keselarian tindakan yang 
diambil oleh guru Sekolah Agama Menengah Sungai Selisek dan kaedah pendidikan 
Akhlak Imam Ghazali serta memberi implikasi kepada kajian bahawa pendidikan 
Akhlak yang dimainkan oleh guru Pendidikan Islam dapat memberi impak yang baik 
kepada pelajar devian.  

  
Kata kunci: Devian, Tingkah Laku, Akhlak, Pendidikan Islam, Imam Ghazali   

ABSTRACT  

This study discusses Imam Ghazali's method in dealing with deviant behavior in high 
school. The problem of the study is aimed at the Islamic Education teacher is one of 
the important positions in the organization of a school apart from the principal and the 
counseling teacher in playing a big role in dealing with the issue of student behavior 
in addition to the factor from the behavior of the student's parents which causes the 
third problem where emotions students are disturbed and act deviant for which this 
study was carried out with the aim of identifying Imam Ghazali's moral education and 
studying deviant behavior in a religious school as well as analyzing the parallelism 
between the actions taken by the teachers of a religious school who were selected in 
carrying out the study to deal with behavioral issues deviant in secondary school 
among teenagers considering that Islamic Education teachers are also an important 
party in playing a role in shaping teenagers. The research method of this study is 
qualitative and uses the library method, structured interview and observation based on 
data that has been collected through the library and interviews. In addition, this study 
involved 3 respondents from Sungai Selisek Secondary Religious School. 
Subsequently, data was obtained through library research, interviews, and 
observations to fully analyze the findings. The results of the library found that Imam 
Ghazali's moral education method has three ways, which are the cleansing of the soul. 
, decorating yourself and strengthening the heart. Next, the interview results of 3 
respondents were able to unravel the deviant issue found in the study location, which 
is Sungai Selisek Religious Secondary School, which is vaping and bullying. The 
results of the study found that there is a parallel between the actions taken by the 
teachers of Sungai Selisek Secondary Religious School and Imam Ghazali's moral 
education method. as well as giving implications to the study that moral education 
played by Islamic Education teachers can have a good impact on deviant students. 

  

Keywords: Deviance, Behavior, Morality, Islamic Education, Imam Ghazali 

Bab 1 

Pengenalan 

1.1 Latar Belakang 

Menurut Prof Madya Dr Azizi Yahya, Badrul Zaman Baharom et.al (2010) 

menyatakan bahawa golongan remaja merupakan generasi yang bakal mewarisi negara 

kita pada masa akan datang. Pelbagai harapan diletakkan agar mereka berupaya 

menjadi individu yang berguna serta mampu menyumbang kearah kesejahteraan 

negara secara keseluruhannya. Namun pada realitinya, sejak akhir-akhir ini pelbagai 

pihak mula menaruh kebimbangan tentang berbagai gejala sosial yang melanda remaja 

dan seterusnya meruntuhkan akhlak anak-anak remaja masa kini. Sama ada disedari 

atau tidak, perkembangan gejala-gejala sosial ini semakin meningkat dari hari ke hari. 

Setiap hari dipaparkan berbagai cerita tentang pelbagai salah laku yang dilakukan oleh 

remaja baik salah laku yang kecil mahu pun besar. Hal ini turut menggambarkan 

betapa seriusnya fenomena ini dan langkah-langkah sewajarnya perlu diambil bagi 

membendungnya dari terus menjadi barah dalam masyarakat Malaysia. Masyarakat 

hari ini dilanda kebingungan dengan fenomena keruntuhan akhlak di kalangan remaja. 

 

Selain itu, beliau juga turut menyatakan kadar jenayah dan masalah sosial yang 

semakin meningkat khususnya di kalangan remaja dan pelajar sekolah bukan sahaja 

membimbangkan ibu bapa yang mempunyai anak-anak yang bersekolah. Tetapi ia 

turut memberi impak terhadap kredibiliti sekolah sebagai agen kawalan sosial yang 

seharusnya berperanan dalam pembentukan moral dan tingkah laku generasi muda. 

Pelbagai tafsiran dan label yang boleh diberikan kepada remaja-remaja yang 

bertingkah laku sedemikian dan bagi yang melanggar norma masyarakat setempat ini 

dikenali sebagai kumpulan yang bertingkah laku devian dan apabila golongan ini 

merujuk kepada mereka yang masih bersekolah atau remaja bawah umur, mereka 

dikenali sebagai delinkuen. 

Sementara itu, menurut Kementerian Pendidikan Malaysia, Falsafah 

Pendidikan Kebangsaan adalah pendidikan di Malaysia adalah satu usaha berterusan 

kearah lebih memperkembangkan potensi individu secara menyeluruh dan bersepadu 

untuk mewujudkan insan yang seimbang dan harmonis dari segi intelek, rohani, emosi 

dan jasmani,berdasarkan kepercayaan dan kepatuhan kepada Tuhan. Usaha ini adalah 

bagi melahirkan warganegara Malaysia yang berilmu pengetahuan, berketerampilan, 

berakhlak mulia, bertanggungjawab dan berkeupayaan mencapai kesejahteraan diri, 

serta memberi sumbangan terhadap keharmonian dan kemakmuran keluarga, 

masyarakat dan negara. 

  

Pada masa yang sama, menurut Buerah Tunggak, Shanah Ngadi et.al (2015) 

delinkuen dalam kalangan pelajar merupakan antara satu isu yang sering mendapat 

perhatian semua golongan. Masalah ini bukan sahaja berlaku di negara Malaysia, 

malahan keadaan ini juga berlaku di seluruh dunia sama ada di negara maju, 

membangun mahupun mundur. Delinkuen dicirikan oleh perlakuan melanggar 

peraturan-peraturan sekolah, norma-norma masyarakat yang mencerminkan 

kemerosotan akhlak remaja. Oleh yang demikian, akhlak merupakan perkara penting 

yang akan menentukan corak dan penampilan individu dalam semua aspek 

kehidupannya. Penampilan gaya hidup yang sihat dan sejahtera akan terhasil daripada 

ketinggian akhlak dan keperibadian seseorang Insan. 

  

Seterusnya, beliau juga turut menegaskan perkara tersebut ada ditegaskan oleh 

Rasulullah S.A.W di dalam sebuah hadis: 

 
 المسلم من سلم المسلمون من لسانه ويده 

Maksudnya: “Seseorang Muslim itu ialah apabila beliau melakukan sesuatu 
perkara maka selamat dan sejahtera saudara-saudara Islamnya yang lain 
daripada lidah dan kedua tangannya.” 

  

Seterusnya, menurut beliau juga elemen penting ini merupakan perkara yang 

seharusnya diberikan perhatian utama. Oleh itu, dalam membincangkan isu ini, semua 

golongan peringkat terlibat. Antara golongan yang terlibat adalah para remaja yang 

rata-ratanya ialah pelajar sekolah. Golongan ini merupakan golongan yang amat 

penting sebagai aset negara yang amat berharga. 

Sementara itu, menurut Syah Rizal, Hamdi Ishak & Najah Nadiah Amran 

(2017) dalam kajiannya yang bertajuk “Hubungan antara Amalan Ibu Bapa dengan 

Tingkah Tingkah Laku Remaja” adalah remaja adalah satu fasa yang sangat bermakna 

bagi setiap individu. Ia adalah satu peringkat perkembangan yang penting dalam 

kehidupan seseorang kerana ia merupakan fasa peralihan daripada alam kanak-kanak 

menuju alam dewasa. Peralihan ini telah menghantarkan remaja pada perubahan 

pelbagai emosi dan fizikal meuntut kawalan daripada ibu bapa. Selain itu, kajian lepas 

tersebut juga menyatakan bahawa tingkah laku ibu bapa ini sangat penting untuk dikaji 

bagi mengenal pasti tahap tingkah laku remaja. Hal ini adalah kerana ibu bapa 

memainkan peranan yang sangat penting untuk membina dan mencorakkan individu 

agar berakhlak mulia dan seterusnya menjadi ahli masyarakat yang dapat memberi 

manfaat kepada agama dan bangsa. 

 

Seterusnya, perkara ini menunjukkan bahawa remaja adalah hasil daripada ibu 

bapa yang mencorakkan tingkah laku mereka. Hal ini jelas memberitahu bahawa faktor 

daripada tingkah laku ibu bapa adalah cerminan kepada tingkah laku seseorang remaja 

serta membuktikan komunikasi adalah penting diantara ibu bapa dan anak dalam 

kalangan remaja agar anak-anak dalam kalangan remaja jauh dari tekanan emosi yang 

boleh membawa kepada isu tingkah laku devian yang akan merosakkan negara kerana 

tingkah laku yang menyalahi norma masyarakat. 

 

Pada masa yang sama, ianya jelas menunjukkan bahawa tingkah laku 

seseorang remaja pada masa kini adalah merupakan masa depan sesebuah negara. 

Maka, jelaslah bahawa tingkah laku yang menyalahi norma masyarakat perlulah 

diatasi dengan baik. 

1.2 Pernyataan Masalah 

Menurut Zaharah Hussin (2005) di dalam kajiannya bertajuk “Mendidik Generasi 

Berakhlak Mulia: Fokus Peranan Guru Pendidikan Islam”, menyatakan bahawa 

matlamat melahirkan generasi berakhlak mulia menerusi Falsafah Pendidikan 

Kebangsaan adalah bertepatan dengan seruan Rasulullah S.A.W. Hasrat ini akan 

menjadi luntur jika pelaksanaannya tidak diperkukuhkan, oleh itu bagi merealisasikan 

pembentukan generasi berakhlak mulia, para guru Pendidikan Islam wajar menerima 

amanah tersebut dengan rasa rela selain menghayati peranan sebenar seorang pendidik 

seperti yang dikehendaki oleh Allah dan Rasulnya. Penghayatan dan pengamalan 

peranan tersebut diharapkan dapat membantu para guru Pendidikan Islam dalam 

mendidik akhlak pelajar di samping memartabatkan profesion keguruan mereka di 

mata masyarakat. 

  

Maka, jelaslah permasalahan pertama bagi melaksanakan kajian ini adalah 

guru Pendidikan Islam adalah salah satu kedudukan yang penting di dalam organisasi 

sesebuah sekolah selain daripada pengetua yang menjadi ketua sekolah dan guru 

kaunseling yang turut memainkan peranan penting di dalam isu tingkah laku yang 

tidak baik di kalangan remaja di sekolah terutamanya isu tingkah laku devian. Malah 

perkara ini turut perlu dimainkan peranan oleh guru Pendidikan Islam dalam 

membentuk remaja atau pelajar yang mempunyai isu sahsiah seperti buli dan masalah 

seksual kearah yang lebih baik sebagai contoh guru Pendidikan Islam membentuk 

keperibadian pelajar tersebut dengan menerapkan pendidikan akhlak di dalam diri 

mereka. 

 

Seterusnya, secara keseluruhan kajian Prof Madya Dr Azizi Yahya, 

Badrulzaman Baharom (2010) merumuskan bahawa sebahagian besar pelajar 

mempunyai kecenderungan untuk bertingkah laku devian. Namun yang demikian 

hanya sebilangan kecil sahaja daripada mereka yang terlibat dengan tingkah laku 

devian yang serius yang mana majoritinya hanya terlibat dengan tingkah laku devian 

yang kurang serius seperti melanggar peraturan sekolah, bercakap bohong, sering tidak 

menyiapkan kerja sekolah, sering datang lewat ke sekolah dan sebagainya serta hasil 

kajian juga menunjukkan hanya faktor tingkah laku keluarga sahaja yang mempunyai 

signifikan dengan tinngkah laku devian di kalangan pelajar remaja daerah kajian 

dilaksanakan. 

  

Selain itu, faktor tingkah laku daripada ibu bapa juga adalah akibat terjadinya 

tigkah laku devian di kalangan remaja sekolah menengah ini perlu ditangani dengan 

penerapan akhlak yang kuat semasa di sekolah agar setiap individu remaja itu sendiri 

dapat membezakan perkara yang positif dan negatif dengan baik tanpa mengikut 

budaya orang rapat di sekeliling semata-mata. 

  

Akhir sekali, permasalahan kajian yang dapat dilihat adalah emosi remaja 

terganggu. Maka, isu tingkah laku devian ini amatlah berbahaya kepada remaja di 

sekolah menengah. Tambahan lagi ianya dapat dibuktikan melalui astro Awani, 2019 

yang mana terdapat berita mengenai remaja membunuh diri selepas mendapat 69 

peratus undian Instagram yang menyokong hasratnya untuk mati. Sementara itu, 

perkara ini juga dapat dibuktikan melalui Berita Harian, 6 Februari 2020 seorang 

pelajar yang berumur 16 tahun membunuh diri dan ditemui tergantung di bilik akibat 

tekanan di sekolah. Maka, jelas bahawa emosi remaja terganggu juga adalah salah satu 

permasalahan di dalam isu tingkah laku devian di kalangan remaja sekolah menengah. 

 

Kesimpulannya, terdapat tiga pernyataan masalah yang pertama adalah 

peranan guru pendidikan Islam selain guru kaunseling dalam menangani tingkah laku 

devian di kalangan pelajar, kedua, faktor tingkah laku ibu bapa seperti komunikasi dan 

akhir sekali adalah permasalahan yang datang daripada emosi remaja yang terganggu. 

1.3 Objektif Kajian 

1. Mengenal pasti kaedah pendidikan akhlak yang dipelopori oleh Imam Ghazali. 

2. Mengkaji isu tingkah laku devian di Sekolah Agama Menengah Sungai Selisek. 

3. Menganalisis keselarian kaedah guru Sekolah Sekolah Agama Menengah 

Sungai Selisek dalam menangani isu tingkah laku devian dengan kaedah 

pendidikan akhlak yang telah dipelopori oleh Imam Ghazali. 

  

1.4 Kepentingan Kajian  

Kajian ini bertujuan untuk mengetahui sejauh mana keselarian kaedah pendidikan 

Imam Ghazali dengan cara yang diambil oleh guru Sekolah Agama Menengah Sungai 

Selisek dalam menangani isu tingkah laku devian yang terdapat di terdapat di kalangan 

pelajar di sekolah. Kajian ini juga dilaksanakan memandangkan banyak kepentingan 

yang didapati hasil daripada penemuannya antaranya: 

 

1. Kepentingan kajian kepada pihak universiti adalah dapat membantu pengkaji 

selepas ini dalam melaksanakan kajian lebih mendalam mengenai isu tingkah 

laku devian di kalangan remaja sekolah. 

2. Kepentingan kajian kepada Jabatan Pengajian Islam adalah dapat mengamalkan 

kaedah yang dipelopori oleh Imam Ghazali dalam membentuk tingkah laku 

devian di kalangan remaja sekolah di masa yang akan datang. 

3. Kepentingan kajian kepada masyarakat adalah dapat membuka mata atau dapat 

menyedarkan masyarakat kepentingan dalam berinteraksi dengan remaja agar 

tidak menimbulkan tingkah laku devian di kalangan remaja atas 

ketidakprihatinan terhadap remaja. 

1.5 Skop Kajian 

Dalam menjalankan kajian ini pengkaji telah meletakkan beberapa batasan kajian: 

1. Kajian ini terbatas untuk Guru Sekolah Agama Menengah Sungai Selisek. 

2. Kajian ini terbatas kepaada tingkah laku devian yang terdapat di Sekolah Agama 

Menengah Sungai Selisek 

3. Kajian ini terbatas kepaada cara menangani atau cara mengatasi yang diambil 

oleh pihak guru Sekolah Agama Menengah Sungai Selisek untuk melihat sama 

ada cara menangani masalah tersebut mengikut Pendidikan Akhlak yang 

dipelopori Imam Ghazali atau tidak. 

  

1.6 Persoalan Kajian 

1. Adakah Sekolah Agama Menengah Sungai Selisek menggunakan kaedah 

Pendidikan Akhlak yang dipelopori Imam Ghazali dalam menangani isu tingkah 

laku devian pelajar di sekolah? 

2. Adakah Pendidikan Akhlak Imam Ghazali memberi kesan yang baik dalam 

sistem pendidikan masa kini? 

 

1.7 Definisi Operasional 

1.7.1 Devian  

Menurut Kamus Dewan Edisi Keempat, devian adalah seseorang yang perangainya 

menyimpang daripada normal dan seks seseorang yang menunjukkan seks luar biasa. 

 

 1.7.2 Norma 

Menurut Kamus Dewan Edisi Keempat, norma adalah ukuran untuk menentukan 

sesuatu dan peraturan atau ketentuan yang telah menjadi kebiasaan yang dijangka akan 

dipatuhi oleh setiap anggota masyarakat dan sebagainya. 

 1.7.3 Masyarakat  

Menurut Kamus Dewan Edisi Keempat, masyarakat adalah kumpulan manusia yang 

hidup bersama di sesuatu tempat dengan aturan dan cara tertentu, pergaulan hidup, 

menjadi guru adalah sebaik-baik pekerjaan disisi, kampung golongan manusia yang 

tinggal di kampung, kota golongan manusia yang tinggal di kota, majmuk masyarakat 

yang terdiri daripada beberapa bangsa, kumpulan etnik atau suku bangsa dan 

sebagainya. Ramai orang (khalayak) ramai serta keseluruhan hubungan sosial antara 

kumpulan haiwan. 

 

 1.7.4 Ibu Bapa 

Menurut Kamus Dewan Edisi Keempat, ibu bapa adalah orang tua yakni emak dan 

ayah, keibubapaan (sifat, hal dan sebagainya) yang berkaitan dengan ibu bapa dengan 

adanya ilmu ini mereka tidak akan meraba-raba dalam kesamaran. 

 

1.7.5 Seksual 

Menurut Kamus Dewan Edisi Keempat, seksual adalah bukan seks dan bukan 

persetubuhan antara lelaki dan perempuan keseksualan ciri (sifat) atau peranan seks 

dorongan seks.  

1.8 Penutup 

Isu tingkah laku devian di kalangan remaja membimbangkan dan memerlukan 

penyelesaian untuk menangani isu ini. Maka kajian ini akan mengupas dengan lebih 

mendalam mengenai tingkah laku devian dan pendidikan akhlak yang dipelopori oleh 

Imam Ghazali serta menganalisis keselarian yang terdapat di lokasi kajian di dalam 

menangani isu tingkah laku devian ini dengan Pendidikan Akhlak Imam Ghazali. 

 

Selain itu, antara isu yang akan dibincangkan adalah mengenai faktor-faktor 

terjadinya devian dan cara yang ditangani oleh Sekolah Agama Menengah Sungai 

Selisek dalam menangani isu tersebut dan mengananlisis adakakah tindakan yag 

diambil selari dengan pendidikan Akhlak yang dipelopori oleh Imam Ghazali. 

 

Akhir sekali, setiap persoalan akan dikupas dari bab ke bab dan ianya akan 

menghasilkan satu jawapan yang akan membuka mata masyarakat agar dapat 

menangani isu devian di kalangan pelajar atau remaja ini bersama-sama iaitu bukan 

sahaja pihak sekolah atau guru bahkan ianya juga dapat dibantu oleh masyarakat 

Malaysia. Tambahan lagi, ianya merupakan satu kebaikan kepada bangsa, Negara dan 

masyarakat Malaysia khususnya. Hal ini adalah kerana remaja adalah aset kepada 

Negara yang akan membentuk negara di masa yang akan datang, 

 

Kesimpulannya, kajian ini akan mengupas dengan lanjut mengenai kaedah 

pendidikan akhlak yang dipelopori Imam Ghazali bagi menangani isu tingkah laku 

devian di kalangan remaja. 

